
				ఈ పుట ఆమోదించబడ్డది
		(బి) తాము కోరుకున్న సమాచారం వివరాలను  పేర్కొంటూ  కేంద్ర పౌర సమాచార అధికారికీ  లేక ప్రతి రాష్ట్ర పౌర సమాచార అధికారికీ  సమాచారం కోరుతున్న వారు లిఖిత అభ్యర్ధన  ఇవ్వలేనిపక్షంలో మౌఖికంగా వారు చేసిన అభ్యర్ధనను రాతలో పెట్టేందుకు  కేంద్ర పౌర సమాచార అధికారి లేక ప్రతి రాష్ట్ర పౌర సమాచార అధికారి  యుక్తమైన సహాయమంతా వారికి  అందించాలి.



	2. సమాచారం కోరుతున్న దరఖాస్తుదారులెవరైనా అందుకు గల కారణాలను వివరించాల్సిన అవసరం లేదు. తనకు కబురుచేసేందుకుఅవసరమైన వివరాలు  మినహా ఎలాంటి వ్యక్తిగత వివరాలు కూడా సమర్పించాల్సిన పనిలేదు.

	3. ఒక సమాచారం కోసం అధికార యంత్రాంగానికి ఒక దరఖాస్తు అందినప్పుడు

		(i) ఆ సమాచారం మరో అధికార యంత్రాంగం దగ్గర ఉన్నప్పుడు, లేక



		(ii) ఆ సమాచారం మరో అధికార యంత్రాంగం పనులకు ఎక్కువగా సంబంధించినదైనప్పుడు, దరఖాస్తు అందుకున్న అధికారయంత్రాంగం ఆ దరఖాస్తును గానీ లేక  రెండవ అధికార యంత్రాంగానికి సంబంధించిన భాగాన్ని గానీ వారికి పంపించి..అలా పంపినవిషయాన్ని దరఖాస్తుదారునికి తెలియజేయాలి. ఆ దరఖాస్తును పంపడం వీలైనంత త్వరగా జరగాలి. అది దరఖాస్తు అందుకున్ననాటి నుంచి అయిదు రోజులు మించకూడదు.



7. (1) సెక్షన్ 6 కింద సమాచారం కోసం ఒక అభ్యర్ధన  అందినప్పుడు కేంద్ర పౌర సమాచార అధికారి లేక ప్రతి రాష్ట్ర పౌర సమాచార అధికారి  సెక్షన్ 5  లోని సబ్ సెక్షన్ (2) సెక్షన్  6లోని సబ్ సెక్షన్  (3) నిబంధనలకు సంబంధించి  వీలయినంత త్వరగా, అభ్యర్ధన అందిననాటినుంచి  30 రోజులలోపు నిర్ణయించిన రుసుము చెల్లించిన దరఖాస్తుదారునికి  ఆ సమాచారం అందించాలి. లేదా సెక్షన్లు 8, 9 నిర్దేశిస్తున్న కారణాల  ప్రకారం అభ్యర్ధనను తిరస్కరిస్తున్నట్లు తెలియజేయాలి. దరఖాస్తుదారుడు కోరిన సమాచారం ఓ వ్యక్తి ప్రాణానికి లేక  స్వేచ్ఛకు సంబంధించినదయితే దరఖాస్తు అందిన 48 గంటలలోపు  ఆ సమాచారం అందించాలి.


	(2) సబ్ సెక్షన్ (1)లో నిర్దేశించిన కాలపరిమితిలోపు కేంద్ర పౌర సమాచార అధికారి లేక ప్రతి రాష్ట్ర పౌర సమాచార అధికారిసమాచారం కోసం అందించిన అభ్యర్ధనపై నిర్ణయం ప్రకటించకపోయినట్లయితే ఆ అభ్యర్ధనను కేంద్ర పౌర సమాచార అధికారి లేక ప్రతి రాష్ట్ర పౌర సమాచార అధికారి   తిరస్కరించినట్లు లెక్క.

	(3) సమాచారాన్ని అందించడానికి అయ్యే ఖర్చుకోసం  మరికొంత రుసుము  వసూలు చేసి ఆ సమాచారం అందించాలని కేంద్ర పౌర సమాచార అధికారి లేక ప్రతి రాష్ట్ర పౌర సమాచార అధికారి నిర్ణయించినట్లయితే , ఆ రుసుమును చెల్లించాల్సిందిగా  కోరుతూ సంబంధిత  దరఖాస్తుదారునికి కబురు పంపాలి  ఆ కబురులో :

	(ఎ) దరఖాస్తుదారు కోరిన  సమాచారం అందించేందుకు చెల్లించాల్సిన మరికొంత రుసుము  వివరాలు ఉండాలి. సబ్ సెక్షన్ (1) కింద నిర్ణయించిన రుసుము లెక్క ప్రకారం మొత్తం  రుసుము ఏ విధంగా లెక్క వేసిందీ  తెలియజెపుతూ ఆ రుసుము డిపాజిట్ చెయ్యాల్సిందిగా  కోరాలి. కబురు పంపిన  రోజు నుంచి రుసుము డిపాజిట్ అయ్యే రోజు వరకూ పట్టిన   వ్యవధిని సబ్ సెక్షన్(1)లో పేర్కొన్న 30 రోజుల కాలపరిమితి నుంచి మినహాయించాలి.

	(బి) రుసుముకు సంబంధించిన నిర్ణయం, సమాచారం అందించే పద్ధతి, పునఃపరిశీలనను కోరేందుకు దరఖాస్తుదారుకు ఉన్న హక్కును, అందుకు ఉన్న  కాలపరిమితినీ, అనుసరించాల్సిన పద్ధతులనూ, అప్పీలు ఎవరిముందు దాఖలు  చేయాలో  ఆ వివరాలను కూడా  తెలియజెప్పాలి.

"https://te.wikisource.org/w/index.php?title=పుట:Telugu_Right_to_Information_Act.pdf/9&oldid=237241" నుండి వెలికితీశారు

